
د.ڤیان سلێمان سكرتێری یەكێتی 
ئافرەتانی كوردستان بۆ گوڵان:

 لە شەش مانگدا
 265 كێشەی كۆمەڵایەتیمان

چارەسەر كردووە

ئێمە كار بۆئەوە دەكەین كۆتا بۆ پۆستە 
ئیدارییەكانیش هەبێت، نەك بەس بۆ 

پەرلەمان

بەگشتی توندوتیژی لەناو هەموو 
حزبەكاندا هەیە و تەنیا لە ناو پارتیدا 

نییە 

رێكخراوی یەكێتی ئافرەتانی كوردستان 
وەك رێكخراوێكی مەدەنی كاردەكات و 

ئۆرگانی رەسمی پارتی نییە

خاتوو د.ڤیان سلێمان سكرتێری گشتی یەكێتی ئافرەتانی كوردستان لەم دیدارەی 
لەگەڵ گۆڤاری گوڵان، تیش������كدەخاتە سەر پێگەی ئافرەتی كوردو سەبارەت بە 
كاروچالاكی خۆیان بۆ دەستەبەركردنی مافەكانی ئافرەتان و ڕۆڵیان لە نەهێشتنی 
توندوتی������ژی و جیاوازی جێندەری لە كۆمەڵگادا، هەروەها جەختیش لەوە دەكاتەوە 
كە لە جێبەجێكردنی یاسای توندوتیژی كەمتەرخەمی هەیەو هەركەس و لایەنێكی 
حزبی و مەدەنی و حكومەتیش بەقەوارەی خۆی لێی بەرپرس������یارە. ئەمەش دەقی 

ئاخاوتنەكەیە:

دروست دەكات، پاساو بەوە دەهێننەوە كە ئافرەتان 
ناتوانن پل������ەی بەرپرس������یارێتی وەربگرن، بۆیە 
هەندێك ئافرەتیش هەن لەوانەیە وەك باس������ت كرد 
گوڵی سەر مێز بن و نەتوانن هیچ بڕیارێك بدەن، 
بەڵام ئافرەتیشمان هەبووە زۆر سەركەوتوو بووە، 
بێگومان ئەزموونی حوكمداری ئافرەتیش لەلای 
ئێمە شتێكی نوێیەو تازە ئێمە بۆمان رەخساوە كە 

ئافرەت لەگشت بوارەكاندا كاربكات.
* ئێ������وە وەك ئافرەتان������ی كوردس������تان تاچەند 

توانیوتانە ئافرەتی سەركردە دروست بكەن؟
- پارتی دیموكراتی كوردستان بایەخێكی زۆری 
ب������ە ئافرەت داوە و ئەوەش جێگەی ش������انازی و 
جێگەی دەستخۆش������ییە، بێگومان دروستبوونی 
یەكێتی ئافرەتانیش بۆ ئەوەیە كە توانای ئافرەت 
زیاد بكات، پارتی باوەڕی بە تواناكانی ئافرەت 
هەیە، لەو ڕوانگەیەش������ەوە یەكێتی ئافرەتان لە 
پێگەیاندنی ئافرەت������ی كارامە ڕۆڵی بەرچاوی 
هەبووە، زۆربەی ئافرەتانی پەرلەمانتار و پۆستە 
سیاس������ییەكانی نێو پارتی دەرچووی ریزەكانی 
یەكێتی ئافرەتانی كوردس������تان و لە كادیرەكانی 

یەكێتی ئافرەتانی كوردستانن.
* پەیمانگەی پرسە كۆمەڵایەتییەكان تا چەند 
توانیویەتی توندوتیژی كەم بكاتەوە و بەگشتی 

لەو بوارەدا چ چالاكییەكتان هەبووە؟
كۆمەڵایەتییەكان������ی  پرس������ە  پەیمانگ������ەی   -
تەمەنیدا  س������اڵێكی  لەماوەی  ئافرەتان  یەكێتی 
لەهەموو بوارەكانی وشیاركردنەوە و چارەسەری 
كێش������ە كۆمەڵایەتیی������ەكان كاری بەرچ������اوی 
كردووە. بڕیاریشە س������یمینارێك سازبكات و لەو 
سیمینارەشدا لە ژمارە سفری گۆڤاری )شیكار( 
كە گۆڤارێكی ئەكادیم������ی وەرزییەو تایبەتە بە 
كێش������ە كۆمەڵایەتی و هزرییەكان بخاتە بەرباس 
و توێژینەوە، بۆ ئەوەی بزانین لە چ قۆناغێكی 
كاركردنداین لەكوردستان، هەروەها تەنیا لە ماوەی 
هەشت مانگدا 49 سیمینار سەبارەت بەچمكی 
هەولێر  لەقوتابخانەكانی  ك������راوە.  توندوتی������ژی 
نزیكەی 30 س������یمینار لەسەر بابەتی ئاشنابوون 
ب������ە چەمكی ه������ەرزەكاری و بواری گش������تی 
پەروەردەیی خێزانی ك������راوە، هەرەوەها لە ماوەی 
ش������ەش مانگدا 265 كێش������ەی كۆمەڵایەتیمان 
چارەسەر كردووە، ئەمە جگە لەبەشی راوێژكاری 
كە بە بەردەوامی هەوڵی داوە كێشەكان چارەسەر 
ب������كات و دوو خەتی تەلەفۆنی بەردەوام كراوەیە 
بۆ چارەسەری كێشەكان و تەنانەت هەندێك كێشە 
ل������ە گەرمیان و چۆمان و ناوچە دوورەپەرێزەكان 

هەیە، بەداخ������ەوە زۆر لەئافرەت������ان تەنیا لایەنە 
نەرێنیەكان������ی سیس������تمی كۆت������ا دەبینن، بەڵام 
من وەك خۆم سیس������تمی كۆتا بە باش دەزانم و 
بەردەوام بەرگریشم لێ كردووە، لەبەر ئەوەی كۆتا 
دەرفەتێكی زیاتر بۆ بەشداری ئافرەت دەكاتەوە، 
لەبەر ئ������ەوەی كۆمەڵگەی ئێمە كۆمەڵگەیەكی 
پیاوسالارییەو لە پەروەردەی پیاوسالاریدا متمانە 
بەكارامەیی پی������او زیاترە، پی������او بەكارامەتر و 
بەتواناتر دەزانن، ئەمەش جۆرە پاشكۆیەتیەك بۆ 
ئافرەت دروس������ت دەكات، بۆیە بوونی كۆتا ئەم 
پاش������كۆیەتیە كەمدەكاتەوە و ژمارەیەك ئافرەت 
دەباتە پلەی سیاسی و ئەمەش كاریگەری دەبێت 

لەسەر كۆمەڵگە.
* ئەگ������ەر تەماش������ای كابینەكانی حكومەتی 
هەرێ������م بكەین، دەبینین لەكابین������ەی پێنجەمدا 
پێنج ئافرەت هەبوون، بەڵام لەكابنیەی ش������ەش 
كەمت������ر بوو، لە كابنیەی حەوتیش هەر ژمارەی 
ئافرەتان كەمە، ئێوە وەك یەكێتی ئافرەتان بۆچی 
لانیكەم لە دەستنیشانكردنی وەزیرەكانی پارتی، 
كاریگ������ەری ئەوەتان نەبووە ك������ە چەند ئافرەتی 

وەزیرمان هەبێت؟
- پێش ئەوەی كابین������ەی حەوتەم پێكبهێنرێت، 
وەك یەكێت������ی ئافرەتانی كوردس������تان داوامان لە 
بەڕێ������ز كاك نێچیرڤان بارزان������ی كرد كە ئافرەت 
لە كابینەكەی لەبیر نەكات، بۆ ئەوەی لەهەموو 
ئۆرگانەكانی حكومەتدا ئافرەت بوونی هەبێت، 
بۆیە داوامان ل������ەكاك نێچیرڤ������ان بارزانی كرد 
لەس������ەرجەم ئۆرگانە حكومییەكاندا مەسەلەی 
كۆتا ڕەچاوبكرێت، بەڵام وەك بینیتان هەر هەمان 
وەزیری ئافرەت لەناو كابینەی حەوتەم دانرایەوە، 
زۆرب������ەی وەزیرەكانیش وەك خۆی������ان مانەوە، لە 
كابین������ەی حەوتیش نەك تەنی������ا پارتی، بەڵكو 
س������ەرجەم ئەو حزبانەی بەشدارن لە حكومەتدا، 

هەر پیاویان بۆ پۆستە باڵاكان كاندیدكردەوە.
 * ڕێ������ژەی ئافرەت لەهێ������زی كاری هەرێمی 
كوردس������تاندا چەندەو بۆچی لە پلە ئیدارییەكان 
تا بەرەو س������ەرەوە دەڕوا، ژم������ارەی ئافرەت كەم 

دەبێتەوە؟
- رێژەی لە )42%(ی هێ������زی كاری هەرێمی 
كوردس������تان ئافرەت������ن، ئەم������ەش ڕێژەیەك������ی 
دڵخۆش������كەرەو ئەوە پیش������ان دەدات كە ئافرەت 
بوارەكان������ی  لەگش������ت  ڕۆل������ی  توانیویەت������ی 
ژیان������دا هەبێ������ت، بەپێی ئاماری س������ەندیكای 
رۆژنامەنووس������ان  )14%(ی  رۆژنامەنووس������ان 
ئافرەت������ن، بەڵام بەداخەوە لە پل������ە ئیدارییەكاندا 
وردە وردە ئەو ڕێژەیە بەرەو كەمبوونەوە دەڕوات، 

بەتایبەتی دوای رێژەی پلە تایبەتییەكان.
* زۆر ج������ار دەگوت������رێ ئ������ەو ئافرەتانەی كە 
حزبەكان لە حكومەت������دا جێگەیان بۆ دەكەنەوە، 
كارامە نین و تەنیا وەك گوڵی س������ەر مێز بوونی 

شكڵییان هەیە، ئەوە تا چەند ڕاستە؟
- كاتێك پەروەردەی كۆمەڵگە جیاوازی جێندەری 

* د. ڤیان وەك س������كرتێری گش������تی یەكێتی 
ئافرەتانی كوردس������تان چۆن بارودۆخی ئێستای 

ئافرەتانی كوردستان دەبینێت؟ 
-  ئەگەر لەمێ������ژوو وردبینەوە، ئەوا بەدرێژایی 
مێژوو ئافرەتانی كوردستان رۆڵی خۆیان هەبووە 
و لەپێن������اوی بەدەس������تهێنانی ئ������ازادی زیاتر و 
مافی زۆرتر و یەكسانی لەگەڵ پیاودا خەباتی 
كردووە، ئێستاش كە لەكوردستان تارادەیەكی زۆر 
ئازادی دەس������تەبەربووە، دەتوانم بڵێم بارودۆخی 
ئێس������تا هەلێكی زێڕین و س������ەردەمێكی زێڕینە 
بۆ ئافرەتانی كوردس������تان رەخس������اوە، ئاشكرایە 
بەدرێژایی مێژوو ئافرەتانی كوردستان بە بەراورد 
لەگ������ەڵ كۆمەڵگاكانی دەوروبەرمان ئافرەتێكی 
ئازاد بووە و، لەناو كۆمەڵگەشدا رێزێكی تایبەتی 
هەبووە و هەمیشە خاوەنی پێگەیەكی باش بووە، 
ئەمە وێڕای ئەو تێبینی و س������ەرنجانەی لەسەر 
جۆری پەیوەندی نێوان هەردوو رەگەز هەمانبووە 
و ئێس������تاش هەرهەمانە، ب������ەڵام ئەگەر خۆمان 
بە كۆمەڵگاكان������ی دەوروبەرمان بەراورد بكەین 

دەتوانین ئەم جیاوازیانە بەدی بكەین: 
1-  بەه������ۆی كران������ەوەی هەرێمی كوردس������تان 
بەڕووی دەرەوەدا هەلی كاركردنی یەكس������ان بۆ 

ئافرەتان ڕەخساوە.
2-  ئاراس������تەیەكی یەكس������انبوون لەناو بڕیاری 
سیاسی كوردستان و لەناو دەستەبژێری دەسەڵاتی 
سیاسیدا هەیەو هیچ ڕێگرییەكی یاسایی، یان 
بەئافرەتان لەكۆمەڵگەدا  كۆمەڵایەتی بەرامبەر 

بوونی نییە.
3-  بەه������ۆی كرانەوەی پارتە سیاس������ییەكانی 
كوردستان كە باوەڕیان بەكرانەوە بەڕووی ئافرەتان 
هەیە، هەلێكی دیكە بۆ ئافرەتانی كوردس������تان 

ڕەخساوە.
4-  ه������اوكات ڕێكخراوەكان������ی كۆمەڵگ������ەی 
مەدەنی برەو بەخۆیان دەدەن و دەتوانن پشتگیری 

لەئافرەتان بكەن بۆ دەستكەوتنی مافەكانیان.
* بەڵام ئافرەت ناتوانێت لەسیستەمی سیاسی 
بە ش������ێوەیەكی یەكسان لەگەڵ پیاو بەشداربێت، 
تائێستاش لە هەرێمی كوردستان سیستەمی كۆتا 
ب������ۆ ئافرەتان پەیڕەو دەكرێ������ت، ئەوەش ناڕەوایی 
هەندێك لە ئافرەتان������ی لێكەوتۆتەوە، لەوبارەیەوە 

راتان چییە؟ 
- هەر بابەتێك پەیوەندی بەباری كۆمەڵایەتییەوە 
هەبێ������ت، پەس������ەندكردنی رێژەیی������ە، هەم������وو 
مەس������ەلەیەك لایەنی ئەرێن������ی و نەرێنی خۆی 

ئەگەر دەرفەتی ئاڵۆگۆڕی 
بیروڕا نەما، ئەو كات 
توندوتیژی دروست دەبێت

پارتی باوەڕی بە تواكانی 
ئافرەت هەیە، یەكێتی 

ئافرەتانیش بەرهەمی ئەو 
تێڕوانینەیە

بووە، ب������ەڵام توانراوە چارەس������ەربكرێن. هەروەها 
توێژینەوەی زۆر لە ناوچەكانی كوردستان كراوە 
بۆ ئەوەی بزانین كە لەچ ناوچەیەكدا و چ جۆرە 
كێش������ەیەك زیاترەو كاریگەری چییەو چۆنیش 

چارەسەردەكرێت.
* هۆكاری سستیكردن لە جێبەجێكردنی یاسای 

توندوتیژی بۆچی دەگەڕێتەوە؟
- بەداخ������ەوە لەو بوارەدا كاری دەس������تەجەمعی 
نەك������راوە، ئێم������ە لەس������ەر یاس������ای توندوتیژی 
لەهەموو  داوام������ان  ك������ردو  كۆبوونەوەیەكم������ان 
رێكخراوەكان كرد كە هەڵمەتێكی وش������یاركردنەوە 
بكەین، م������ن داوام كرد ه������ەر رێكخراوێك یەك 
نوێنەرمان بداتێ، مەبەس������تی ئێمەش تەنیا ئەوە 
بوو كاری تیمی دروس������ت بكەین، بێگومان لە 
جێبەجێكردنی یاسای توندوتیژی كەمتەرخەمی 
هەیەو هەركەس و لایەنێكی حزبی و مەدەنی و 
حكومەتیش بەقەوارەی خۆی لێی بەرپرسیارە. 

* تا ئێستاش توندوتیژی لەناو خێزان و حزب و 

خ������ۆی هەیە، واتا كارەكان دی������اری كراوەو هەر 
كەسەو سنوورێك بۆ كارەكانی دانراوە، بەجۆرێك 
كەس ناتوانێت ل������ەكاری خۆی زیاتر بكات، بۆ 
نموونە لە ح������زب ئەگەر كەس������ێك توندوتیژی 
بەرامبەر كرا، دەتوانێت سەرووی خۆی ئاگادار 
بكاتەوە، بەڵام لەحكومەت دەس������ەڵاتی دادوەری 
و داداگا هەی������ە، ب������ەڵام لەح������زب دادگا نییە. 
لەناو هەموو حزبەكاندا  توندوتیژی  بەگش������تی 
هەیە، بۆیە پێویستە كار بۆ ڕووبەڕووبوونەوەیان 
بكرێت. زۆر جێگەی شەرمیش������ە كە ئافرەتێك 

توندوتیژی قبووڵ بكات.
 * ئەنجومەن������ی باڵای خانمان دامەزراوەیەكی 
حكومییە، چۆن ل������ەو ئەنجومەنە دەڕوانی و تا 

چەند لە ئاستی خەونەكانی ئافرەتاندایە؟
- م������ن یەكێ������ك لەو كەس������انەبووم ك������ە كاتێك 
ئەنجومەنی خانمان كراوەیە، زۆر پێشوازیم لێكردو 
پشتگیرم كرد، بەتایبەتی كە ئەنجومەنی خانمان 
بۆردێكی راوێژكاریی هەیە، ئەمە بێجگە لەوەی 

نییە، و هیچ شتێكی جوانی كۆمەڵگەی خۆیان 
پیشان نادەن.

* زۆرج������ار دەگوترێ كەلت������ووری رژێمەكانی 
پێشووی عێراق تائێس������تا لەكوردستان ماوە، چ 

خوێندنەوەیەكتان بۆ ئەوە هەیە؟
- بێگومان ئاسەواری رژێمەكانی پێشوو لەسەر 
هەموو كۆمەڵگەی عێراق هەبووە بە كۆمەڵگەی 
كوردستانیشەوە، هەر ئەمەش وایكردووە مرۆڤی 
كوردیش بە ش������ێوەیەكی توندڕەوانە هەڵسوكەوت 
بكات، چونكە ئەو سیستەمە وایكردووە تاك وەك 

كەسێكی توند بەرهەم بێت.
* یەكێت������ی ئافرەتان تا چەند خ������اوەن بڕیاری 
خۆیەت������ی، ئای������ا تاچەن������د پارت������ی وەك حزب 

كاریگەری لەسەر بڕیارەكانتان هەیە؟
- یەكێتی ئافرەتانی كوردستان وەك رێكخراوێك 
ك������ە بەرگری ل������ە ئافرەتان ب������كات، بەرهەمی 
كوردس������تانە  دیموكراتی  پارتی  بیركردن������ەوەی 
ب������ە رامبەر بە ئافرەت������ان و كاتێك ئەم رێكخراوە 

حكومەت بەدی دەكرێت، هۆكاری ئەوە بۆ چی 
دەگێڕیتەوە؟

- لەناو خێزان و حزب و حكومەتیش دەبێت ئەو بوارە 
هەبێت كە گفتوگۆ بكەین و بیروڕا بگۆڕینەوەو 
لەیەكت������ر بگەین، هەموومان پێویس������تیمان بەو 
ڕاگۆڕینەوە هەیە، ئەگەر دەرفەتی ئاڵۆگۆرڕی 
بیروڕا نەما، ئەو كات توندوتیژی دروست دەبێت. 
واتە داخستنی دەرگای لێكتێگەیشتن هۆكاری 

سەرەكی توندوتیژییە.
* ب������ەڵام زۆرج������ار ئام������اژە بەوەدەكرێ������ت كە 
توندوتیژی لەن������او حزبەكان زیاترە بە بەراورد بە 
دامەزراوەكانی حكوم������ەت، ئایا هۆكاری ئەمە 

بۆچی دەگەڕێتەوە؟ 
- بێگوم������ان تایبەتمەندیی دامەزراوە حكومی و 
حزبیەكان جیاوازە، پەیوەندییە حزبییەكانیش جیاوازە 
لەگ������ەڵ پەیوەندی كاركردن لەناو حكومەت، بۆ 
نموونە حكومەت فراوانترە و یاسای زۆری هەیە، 
گەرچی حزبیش دیسپلین و پەیڕەو پڕۆگرامی 

پێویستە لەگەڵ هەموو وەزارەتەكان هەماهەنگی 
بكات، بەڵام ئەوەی كە ئێمە تا ئێستا بینیومانە 
ئەوەیە كە ئەنجومەنی باڵای خانمان تا ئێس������تا 
ئ������ەو خەونەی بەدی نەهێناوە ك������ە چاوەڕاوانی 

بووین. 
* ڕۆڵی ڕاگەیاندن لەكێشەكانی ئافرەت چۆن 

دەبینی؟
بەكاروچالاكییەكانی  گرنگی  ڕاگەیاندنەكان   -
ڕێكخراوەكان������ی كۆمەڵگەی مەدەنی نادەن، بۆ 
نموونە ئەگەر هەر رۆژەو یەك سیمینار و چالاكی 
ئەو ڕێكخراوانە بگوازنەوە، جۆرە كاریگەرییەكی 
دەبێت بۆ ئ������ەوەی بابەتێكی كۆمەڵایەتی بەبیر 
خەڵكی بهێننەوە، بێگومان كتێبخانەی كوردیش 
ه������ەژارە لەبواری هۆش������یاركردنەوەی ئافرەتان، 
لەسەر  چالاكوانانی رۆشنبیریش������مان كەمە كە 
كێش������ەی ئافرەتان كاربك������ەن، بەداخەوە هەندێك 
لە ڕاگەیاندنەكانیش جوانییەكان دەش������ارنەوە و 
وادەكەن بگوت������رێ لەو وڵاتە هیچی جوانی تیا 

دامەزراوە پارت������ی وەك حزبێكی كوردس������تانی 
ركابەری نەب������ووە، ئەمەش مانای ئەوەیە پارتی 
خۆی بڕوای بەوە هەبووە چەترێك بۆ ئافرەتانی 
كوردس������تان بكات بۆ ئەوەی خۆیان بە ئازادانە 
بڕیاری خۆیان بدەن، ئێس������تاش راس������تە پارتی 
یارمەت������ی لۆجیس������تی ئەم رێكخ������راوە دەدات، 
ب������ەڵام ئۆرگانێكی رەس������می پارتی دیموكراتی 
كوردستان نییەو وەك رێكخراوێكی كۆمەڵگەی 
مەدەن������ی كار دەكات، كاری ئێم������ە برەودانە بە 
تواناكانی ئافرەتان و خزمەتكردنە بە پێشكەوتن 
و توانای ئافرەتی كورد، لەناو یەكێتی ئافرەتانی 
كوردس������تان كادیرمان هەیە سەربەخۆیەو پارتی 
نییە، هەش������مانە ك������وردی پارچەكانی دیكەی 
كوردس������تانە، ئەنداممان هەیە، هەر كورد نییە، 
واتە عەرەب ی������ان توركمانە و لەگەڵ ئێمە ئیش 
دەكات، هەروەه������ا یەكێتی ئافرەتان س������ەیوانێكە 
بۆهەموو ئ������ەو ئافرەتانەی كە بۆ نەهێش������تنی 

توندوتیژی كاردەكەن.

جۆرەكانی مادەهۆشبەرەكان
مادە هۆش������بەرەكان لەپێنج بەشی سەرەكی پێكدێن كە 

بریتین لە: 
1. حەش������یش: )هەموو ڕووەكە هۆش������بەرەكان كە لە 

رووەكی قنبە دروستدەكرێن(. 
2. ئەفیۆن: )ئەفیۆن، مۆرفین، هیرۆین(.
3. ئەلقات: )گشت ڕووەكەكانی ئەلقات(.

4. كۆكائین: )ڕووەكی كۆكاو پاشكۆكەی( . 
5. كارتێكردنە سەرمێش������ك )كە جۆرەهای دەرمانی 

وەك حەب و شرووبی لێ دروست كراوە. 
ئ������ەو  هەم������وو 

مەترسیدارن  مادەهۆشبەرانە 
و تەنانەت مادەی وەك كریس������تاڵ و شووشە وادەكان 
كە لاش������ەی ب������ەكار هێنەری دوای س������ێ چوار جار 

بەكارهێنان هەڵبوەرێت. 
كرانەوەی سنوورەكان

پەرێنەوەی مادەهۆشبەرەكان 
لەهەرێمی  مادەهۆش������بەرەكان  سەرهەڵدانی  مێژووی 
كوردس������تان ب������ۆ دوای س������اڵی 1990 دەگەڕێتەوە، 
كە بەهۆی كرانەوەی س������نووری هەرێمی كوردستان 
بەڕووی وڵاتان������ی هەرێمایەت������ی و نێودەوڵەتی ئەو 
ماددانە بەڕێگەی قاچاغ لەناوچە سنوورییەكان دزەی 
كردووەتە نێوخاكی هەرێمی كوردستان، لەگەڵ ئەوەی 
لەهەرێمی كوردس������تان هێزە ئەمنییەكان زۆر بەجددی 
ڕووب������ەڕووی ئ������ەو باندانە دەبنەوە ك������ە بازرگانی بە 
مادەهۆشبەرەكان دەكەن، بەڵام بەهۆی هەناردەكردنی 
ئەو ماددانە لە شارەكانی دیكەی عێراق و بەتایبەتی 
لەئێران������ەوە، هەرێمی كوردس������تان نەیتوانیوە خۆی لە 
مەترس������ییەكانی ئ������ەو دیاردەیە دەرب������از بكات، بۆیە 
ش������ارەزایان بەپێویس������تی دەزانن لەو ب������وارەدا كاری 
زۆر ج������ددی بكرێت و بە ئەرك������ی دامودەزگەكانی 
ڕاگەیاندنیشی دەزانن كە زانیاری و وشیاركردنەوەی 

تەواو بە هاووڵاتییان بگەیەنن.
فرسەت دۆڵەمەڕی بەڕێوەبەری گشتی بەڕێوەبەرایەتی 
نەهێش������تنی مادەهۆش������بەرەكان لەلێدوانێكی تایبەتدا 
لەگ������ەڵ گوڵان هێما بۆ ئەوە دەكات، دوای كرانەوەی 
س������نوورەكانی هەرێم������ی كوردس������تان و بەتایبەت������ی 
دوای دامەزران������ی هێڵی ئاس������مانی و فڕۆكەخانەی 
نێودەوڵەتی، قاچاخچیانی مادەی هۆشبەر بە هەموو 
جۆرو شێوازەكان هەوڵی هاوردەوهەناردەكردنی مادەی 
هۆش������بەر لە هەرێمی كوردس������تان بدەن. ئەوەشی بە 

زەنگێكی خەتەر و پڕ مەترسیدار ناوبرد. 
فرس������ەت دۆڵەمەری لەب������ارەی كاروچالاكی خۆیان 
بەڕێوەبەریەتییەكەی������ان  دامەزران������ی  چۆنیەت������ی  و 
ئام������اژەی بەوەدا كە پێش������تر لە هەم������وو دامودەزگا 
ئەمنییەكان������ی هەرێمی كوردس������تان هۆبەیەك هەبوو 
بۆ بەرەنگاربوونەوەی مادە هۆش������بەرەكان، بەڵام دواتر 
مادەهۆشبەرەكان  نەهێشتنی  بەڕێوەبەرایەتی گشتیی 
م������ادە  بەرەنگاربوون������ەوەوی  جیهان������ی  ل������ەڕۆژی 
هۆش������بەرەكان واتە ل������ە لە)6/26( لەس������اڵی 2006 
دامەزرا. وەك باس������یكرد ئ������ەو بەڕێوەبەرایەتییە جگە 
لە س������نووری پارێزگای سلێمانی هەموو ناوچەكانی 

دیكەی هەرێمی كوردستان دەگرێتەوە.
ه������ۆكاری  لەب������ارەی   

هەرێمی  كە  ئەوەش������ی 
كوردس������تان بۆچ������ی لەگەلأ هۆبەی نەهێش������تنی 

مادەی هۆشبەر لە سلێمانی یەكیان نەگرتووە، گوتی 
دامودەزگاكانی  هەم������وو  یەكگرتن������ەوەی  »لەگەڵ 
حكومەتی هەرێم ئەو یەكگرتنەوەش خراوەتە بەرنامەوەو 
زۆری نەماوە، بەڵام لەگەڵ ئەوەش������دا هەماهەنگی و 
هاوكاری زۆرمان پێكەوە هەیەو زۆرجار لەسەر پێدانی 
زانیاری لەلایەن ه������ەردوو لامانەوە كۆمەڵێك مادەی 

هۆشبەر دەستی بەسەردا گیراوە«. 
نزیكەی 1500 بەكارهێنەری مادەی هۆشبەر 

دەستگیر كراون
فرس������ەت دۆڵەمەری ئەوەشی خستەڕوو كە لەماوەی 
شەش س������اڵی دامەزرانی بەڕێوەبەرایەتی نەهێشتنی 
بەكارهێنەری   1500 نزیك������ەی  مادەهۆش������بەرەكان، 
مادەی هۆشبەر دەستگیر كراون، كە رێژەی 95% یان 
پیاو بوون و تەمەنیان لە نێوان 22 بۆ 38 ساڵ بووە.

گوتیش������ی »ئێمە ڕۆژ و ش������ەوی خۆمان سەریەك 
خس������تووە بۆ ئەوەی هەموو پیلانەكانی قاچاخچییان 
ئاش������كرا بكەین و پەلكێشی بەردەم دادگایان بكەین، 
چەندینجار لەگەڵ قاچاخچییان ڕووبەڕووی شەڕی 
چەك������داری بووین و چەندین كارمەندیش������یان بریندار 
بوون، بەڵام خۆش������بەختانە تائێس������تا كەسمان شەهید 

نەبووە«.
لە یەك چالاكیدا 50 كیلۆ هیرۆئین دەستی بەسەردا 

گیراوە
بەڕێوەبەری گشتی نەهێشتنی ماددە هۆشبەرەكان، لە 
درێژەی ئاخافتنەكەی������دا بۆ گوڵان هێمای بۆ پیلانە 
جۆراوجۆرەكانی قاچاخچییتانی مادەی هۆشبەر كرد، 

ئەوەشی خستەڕوو كە لە ناو بۆڕی سەماوەر، تاوڵەی 
داری و كەلوپەلی دیكە، بەشێوەیەك مادەهۆشبەرەكانیان 
شاردۆتەوە كە »س������ەگی راهێنراویش لە فڕۆكەخانە 
پێبكات«. دۆڵەمەری جەختی  نەیتوانیوە هەس������تی 
لەوەش كردەوە كە هاوڵاتیان لە سەركەوتنی چالاكییەكان 
ڕۆڵ������ی كاریگەریان هەبووە و زۆر سوپاس������ی تاك بە 
تاكی هاووڵاتی كرد كە »هاووڵاتیان زۆر دڵس������ۆزانە 
هاوكاریم������ان دەكەن و هەر زانی������اری و گومانێكیان 
هەبێت، بە ئێمەی رادەگەینن«، هەروەها سوپاس������ی 
راگەیاندنەكانی كرد كە لە بواری وش������یاركردنەوەی 
كۆمەڵ لە مەترسی مادەی هۆشبەر كاری بەرچاویان 

كردووە. 
زیادبوونی داهاتی تاك

 لەگەڵ بەرزبوونەوەی ئاستی هۆشیاری هاوتا نییە
سەرۆكی  خۆشناو  ئیبراهیم 

ی  و ا ێكخ������ر ر
رۆشنبیری و هۆشیاری دژی مادە هۆشبەرەكان 

سەبارەت بە هۆكارەكانی بەكارهێنانی مادەی هۆشبەر 
لە هەرێمی كوردستان بەمجۆرە ڕای خۆی بۆ گوڵان 
دەربڕی »بەداخ������ەوە زیادبوونی داهاتی تاك لەگەڵ 
زیادبوونی ئاس������تی مەعریفیدا هاوتا نییە، هەروەها 
لەكاتی ئێس������تادا ئاس������تی داهاتی تاك گۆڕانكاری 
زۆری بەس������ەردا هاتووەو گەنج������ان پارەیەكی زۆریان 
بەدەستەوەیە كە بەشێویەكی بێ بەرنامە خەرجیدەكەن، 
زۆرجار بەمەبەس������تی گەش������تكردن ڕوو لە دەرەوەی 
وڵات دەكەن، بەتایبەتی ئێران، توركیا، ئەردەن و وڵاتە 
ئەورووپیەكان، ئەم������ەش وادەكات جۆرە تێكەڵاوییەك 
لەنێوانی گەنجانی ئێمە ئەو وڵاتانەدا دروس������ت بێت، 
ئەمە بێجگە لەوەی كە لەگش������ت لاوە سنوور كراوەیەو 
قاچاخچ������ی و بازرگانی مادەی هۆش������بەر هەوڵی 
هاوردەكردنی بۆ كوردستان دەدەن. سەبارەت بەمامەڵە 
كردن بە بەكارهینەرانی مادەی هۆش������ەبەر گووتی : 
»پێش������نیارمان كردووە رۆڵی وەزارەتەكان دەستنیشان 
بكرێ������ت و هەركەس������ەو ئەركێكی پێ پس������پێردرێت، 
ب������ۆ نموونە وەزارەتی تەندورس������تی س������ێ فەرمانگە 
لەس������نووری پارێزگاكان بكاتەوە بۆ چارەس������ەری ئەم 
گرفتە، داواكاری گش������تی سزای زۆر قورس بەسەر 
ئەو كەسانەدا دابنێت كە بازرگانی بەم مادەیەوە دەكەن، 
ئەمە بێجگە لەوەی ئێمە پیشنیار دەكەین بەكارهێنەری 
مادەی بێهۆش������كەر و لە بازرگانی مادەی بێهۆشكەر 
جیابكرێت������ەوە بەجۆرێ������ك بەكارهێنەران������ی م������ادەی 

)مخ������درات(  دەهۆش������بەرەكان 
ما هەناردەكردن������ی 

 عێراق و بەتایبەتی لەئێرانەوە 
لەش������ارەكانی دیكەی

بۆ هەرێمی كوردستان، جگە لەوەی مەترسییەكانی 

ی پتركردووە، گەرچی 
ە مادەهۆشبەرەكان

ئالوودەبوون ب

ستان زۆر بە جددی 
هێزە ئەمنییەكانی هەرێمی كورد

 دەبنەوە ك������ە بازرگانی بە 
ڕووب������ەڕووی ئ������ەو باندانە

ستا ئەو دیاردەیە 
بەرەكان دەكەن، بەڵام تا ئێ

مادەهۆش������
بنبڕ نەبووە .



53

20
12

/1
1/

19
  

)9
04

ە )
مار

ژ
تی
ڵایە
مە
كۆ

بێهۆش������كەر پێویستە وەك قوربانی تەماشابكرێن، نەك 
وەك تاوانبار. بەڵام هەتا ئێس������تا هی������چ جیاوازییەك 
لەنێوان كەس������ی ئاڵوودەبوو، لەگەڵ كەسی بازرگاندا 
نەكراوە، هەموویان بەیەك چاو تەماشا دەكرێن، بەڵام 
بەو یاسا نوێیەی كە ئێستا خەریكی داڕشتنەوەین زۆر 

بە وردی كار لەسەر هەردوو جۆر دەكرێت.
ماددەی هۆشبەر لە تیرۆر ترسناكترە

دكتۆر ئومێد كەریم پس������پۆڕی نەخوشیەكانی هەناو، 
رایوایە »ئاس������تی زیانی مادە هۆشبەرەكان لەئاستی 
زیانی تیرۆر زیاترە، زیانی مادە هۆشبەرەكان هەموو 
لایەنێك������ی ئاب������ووری و نەتەوەی������ی و كۆمەڵایەتی 
و سیاس������ی و تەندروس������تی دەگرێتەوە، س������ەڕەڕای 
ڕووخاندنی ناخی كەسایەتی تاك، تەنانەت ڕووبەڕووی 

مەرگیشی دەكاتەوە«.
ڕێژەی ئاڵوودەبووان بە مادە هۆش������بەرەكان لە جیهاندا 
بەپێی ئاماری ساڵی 2004 گەیشتە دووسەد ملیۆن 
كەس، بێگومان ئەم ڕێژەیە ساڵ لەدوای ساڵ لە بەرز 
بوونەوەدایە، هەرلە هەمان ساڵدا لە وڵاتانی عەرەبیدا 
گەیش������تۆتە نزیك������ەی 

دەملی������ۆن كەس كە ئەم 
ڕێژەیە تائێستا زۆر بەخێرایی زیادی كردووە.

ل������ە هەرێمی كوردس������تاندا ئامارێك������ی دیاریكراوی 
ئاڵوودەب������ووان نییە، بەڵام بەپێ������ی ئاماری وەزارەتی 
تەندروس������تی عێراق لە ناوەڕاست و باشووردا نزیكەی 
24000 ئاڵوودەبوو بە مادە بێهۆشكەرەكان هەن. دكتۆر 
ئومێد هێمای بە خاڵێكی مەترس������یداری دیكە كرد 
كە »هەندێكجار بازرگانەكانی مادە بێهۆش������كەرەكان 
پەنا دەبەنە بەر ئەوەی كە كەس������ی نزیكی خۆیانیش 
فێ������ری ئەو ماددان������ە دەكەن، بۆ ئ������ەوەی بتوانن بۆ 
مەبەس������تی خۆیان بەكاری������ان بێنن، ئەم������ە بێجگە 
لەوەی كەس������ی ئاڵوودەبوو ئاین������دەی خۆی خێزانێك 
لەناو دەبات، لەروویەكی تریشەوە چارەسەری كەسی 
ئاڵوودەبوو پێویس������تی بەداهاتێكی زۆرە بۆچارەسەرو 
بارگرانییەكی زۆر گەورە لەسەر خێزانەكەی دروست 
دەكات و چارەس������ەركردنی ل������ەرووی مەعن������ەوی و 
مادیشەوە زۆر زەحمەتە. دكتۆر ئومێد جەختی لەوەش 
كردەوە ك������ە ئاڵوودەبووانی مادەی هۆش������بەر توانای 
جنس������ی و خواردنیان زۆر كەمتر دەبێت، هەروەها ئەو 
شوێنانەی كە دەرزی مادە بێهۆشكەرەكانی لێدەدرێ، 
بە بەردەوامبوونی تووش������ی هەوكردن دەبێت. هەروەها 
ئاڵوودەبوو زۆرجار ناتوانێت پیس������اییەكانی لەش������ی 

بكاتە دەرەوە، ئەمەش لەماوەیەكی كەمدا زیانی زۆر 
ترسناك لەجەستەی دەدات. كەسی تووشبوو كێشەی 
ئابووری و بێ ئیش������ی و ب������ێ پارەیی و وازهێنان لە 
ماڵ و منداڵ و قەرزاری كەسانی دیكە دەبێت جگە 
لە كێشەی تەندروس������تی و نائارامی و ئەنجامدانی 
تاوان. تەنان������ەت زۆرجار بەبێ هیچ هۆكارێك خۆی 

دەكوژێت.
هۆكاری پەنابردنە بەر مادەی هۆشبەر 

هاوار عەزیز، وەك توێژەرێكی دەروونی، س������ێ خاڵی 
س������ەرەكی بە هۆكاری پەنابردن بۆ مادەی هۆش������بەر 

دەزانێت و بەمجۆرە باسیدەكات:
»گۆش������ەگیری و نەمان������ی متمان������ە، نامۆبوون و 
خەمۆكی، س������ێ فاكتی س������ەرەكین كە بەشێوەیەكی 
زۆر ترس������ناك ڕۆڵیان ل������ە ئاڵوودەبوون ب������ە مادەی 
هۆش������بەر هەیە. بێگومان كۆمەڵگەی ئێمە بەهۆی 
ئ������ەو گۆڕان������ە ئابوورییە خێرایەی وایك������ردووە، زۆر 
لەتاكەكان پەیوەندی خزمایەتییان بچڕاندووەو ژیانیان 
بۆت������ە ژیانێكی گۆش������ەگیر، تاك������ەكان ناتوانن وەك 
پێویس������ت لەگەڵ یەكتریدا پەیوەندییەكی بەردەوامیان 
هەبێ������ت، بۆی������ە زۆرج������ار كەمترین گرفت������ی خێزان 
دروس������تبوونی  دەبێتەهۆی 

قەیرانی  گەورەترین 
كۆمەڵایەتی،. هەروەها نامۆبوون، یەكێكە لەو 

بەشێوەیەكی زۆر  دیاردە كۆمەڵایەتییانەی كەئەمڕۆ 
لە كوردس������تاندا بڵاوەو بەش������ی هەرە زۆری تاكەكان 
ڕووبەڕووی نامۆب������وون دەبنەوە. نامۆب������وون بریتییە 
لەوەی كە تاكەكەس هەمیش������ە هەس������ت بە تەنیایی 
بكات. یەكێك������ە لەهۆیەكان������ی زیادبوونی نامۆبوون 
لەناو گەنجاندا، بەش������ێكی زۆر لەمرۆڤەكان هەمیشە 
هەست بەنامۆبوون بكەن، لەو كاتەشدا بەدوای شتێكدا 
دەگەڕێت كە خ������ۆی لەو حاڵەتە دەروونییە ناهەموارە 
ڕزگار ب������كات، بۆیە ئەگەری ئ������ەوەی هەیە پەنا بۆ 
بەكارهێنانی مادەی بێهۆش������كەر ببات. خەمۆكییش 
یەكێك������ە ل������ەو دی������ارە دەروونییانەی ك������ە ئەمڕۆ لە 
كوردستاندا زۆرپەرەی سەندووە، لەناو شارە گەورەكاندا 
لەناو سێ كەس������دا، كەسێك خەمۆكی هەیە، ئەمەش 
دوو جۆر كاریگەری بەجێ دەهێڵێت، ئەو كەسەی كە 
تووش������ی خەمۆكی دەبێت، یان خ������ۆی دەكوژێت، یان 
پەنادەباتەبەر بەكارهێنانی مادە بێهۆشكەرەكان، چونكە 
بەهۆی ئەو گرفتە دەروونییە زۆرەی كە ڕووبەڕووی 

بۆتەوە، دەیەوێت خۆی لەكێشەكان ڕزگاربكات. 

بەڕێوەبەری گشتی نەهێشتنی ماددەی هۆشبەر

پسپۆڕی نەخۆشییەكانی هەناو: 

توێژەرێكی دەروونی:

 سەرۆكی رێكخراوی دژی ماددەی هۆشبەر:

 بۆ پشكینن و دۆزینەوەی 
مادەهۆشبەرەكان 

پێویستمان بە ئامێر و 
تەكنیكی سەردەمیانە هەیە

زیانی مادە هۆشبەرەكان 
لەزیانی تیرۆر زیاترەو 

هەموو لایەنەكانی ئابووری 
و كۆمەڵایەتی و سیاسی و 

تەندروستی دەگرێتەوە

دروستبوونی نامۆبوون 
وادەكات بۆ خۆڕزگاركردن 
پەنا بۆ هەموو شتێك دەبات

 بەرزبوونەوەی ئاستی 
داهات و سەفەركردن 

هۆكاریكە بۆ ئاڵوودەبوون 
بە ماددەی هۆشبەر

ددەهۆشبەرەكان
 بەرەنگاریی ما

بە ئەركێكی نەتەوەیی دادەنرێ

